
ـــە  ـــە ل ـــە ك ـــەرەی گۆرانیی ـــەو هون ـــی ئ ـــروودی ئایین س
ســـەردەمێكی زۆر زوودا، هـــەر لـــە كاتـــی پێغەمبـــەری 
ســـروودی  بـــووە،  ژیانـــدا  لـــە  )د.خ(  ئیســـام 
ئایینـــی لـــە مـــەدح و پەســـنی خـــودای گـــەورە و 
بەدیهێنەرەكانـــی، لـــە مـــەدح و پەســـنی پێغەمبـــەران 
و ئاییـــن و بەخشـــندەیی و كـــردەوە چاكـــەكان، بـــە 
دەنـــگ و ئاوازێكـــی ئـــارام و زەڵاڵ گوتراونەتـــەوە 
و چوونەتـــە دڵ و گوێچكـــە و هەســـتی مرۆڤـــەكان. 
ئـــەم ســـروودانەی ئایینـــی لـــە هەمـــوو رۆژگارێكـــدا 
گوتـــراون و لایەنگـــر و گوێگـــر و هەواداری زۆریشـــیان 
ـــڕای  ـــە رۆژگاری ئەمڕۆشـــدا، وێ ـــە. ل ـــووە و هەی هەب
ئـــەو هەمـــوو شـــەڕ و ئـــاژاوەی لـــە بەشـــێكی گـــۆی 
زەویـــدا هەیـــە و لـــە بەشـــەكەی دیكـــەدا ســـەرەڕای 
بەشـــەكەی  هـــەردوو  لـــە  كەچـــی  ئـــارام،  ژیانـــی 
گەشـــەی  بـــە  پێویســـتیان  مرۆڤـــەكان  جیهانـــدا 
ــش  ــە ئەویـ ــە، كـ ــەوە هەیـ ــی رۆحییـ ــی و ئارامیـ رۆحـ
ــروودی  ــودای پـــەروەردگار، سـ ـــە خـ ــە ل نزیكبوونەوەیـ
ــەوەی  ــۆ نزیكبوونـ ــێوازێكە بـ ئایینیـــش رێبازێـــك و شـ

ــە. ــە رۆحییـ ــەم جیهانـ ــر لـ زیاتـ
ـــەم ســـروودانە  ـــن ئ ئەگەرچـــی ئێســـتا وا هەســـت دەكەی
لـــە بۆنـــە و یـــاد و مانگـــە ئایینییـــەكان و جەژنـــە 

بـــەڵام  دەكرێـــن،  پەخـــش  و  تۆمـــار  ئایینییـــەكان 
راســـت ئەوەیـــە كـــە وەك هـــەر گۆرانـــی و موزیكێكـــی 
دیكـــە، لـــە هەمـــوو كات و ســـاتێكدا تۆمـــار و پەخـــش 
بكرێـــن، چونكـــە ئەمـــە تێكـــەڵاوی كولتـــووری ئێمـــەی 
ـــە بەشـــێك  ـــوردی و موســـڵمانە و بووەت كۆمەڵگـــەی ك
لـــەو كولتـــوورەی رۆژانـــە بەرجەســـتەی دەكەیـــن، بۆیـــە 
ـــی  ـــە ســـروودی ئایین ـــە ك ـــی سەرســـامی نیی هیـــچ جێ
وەك بەشـــێك لـــە هونـــەری گۆرانـــی، رۆژانـــە هـــاوكات 
لەگـــەڵ ئـــاواز و گۆرانـــی دیكـــەی چ شۆشـــگێڕی و 
بەرگـــری، یـــان ئەوینـــی پەخـــش بكـــرێ و بگەیەنرێتـــە 

گوێـــی هەوادارانـــی.
كـــەم نیـــن ئـــەو هونەرمەنـــدە دەنگخۆشـــانەی لەســـەر 
ئاســـتی كوردســـتان و جیهانـــی ئیســـامیدا نـــاو و 
ناوبانگیـــان لـــە گوتنـــەوەی ســـروودی ئایینیـــدا هەیـــە، 
قەرەداغـــی  ئەنـــوەر  وەك  گـــەورەی  هونەرمەنـــدی 
رچەشـــكێن و پێشـــەنگی گوتنـــەوەی ئـــەو ســـروودە 
ــا بەنـــدە چەنـــد  ئایینییانەیـــە لەنـــاو كـــورددا، هەروەهـ
ـــاو  ـــم تۆمـــار و ب ـــش ئێســـتا ســـروودی ئایینی ســـاڵ پێ
كردۆتـــەوە، هونەرمەندانـــی دیكەی وەك هاوتا ئەســـعەد 
و زانـــا جەبەلـــی و محەمـــەد ســـەڵاحەدین و گـــۆران 
ســـاڵح و كـــەژێ هاوتـــا و .. تـــد، زۆر هونەرمەنـــد و 

ستایشی ئایینی وەك 
بەشێك لە هونەری گۆرانی

فەرهەنگ غەفوور



53 ژمارە )1172(  2018/5/29

ری
ونە
ه

ـــوارەدا خزمەتیـــان كـــردووە و  ـــەم ب دەنگخۆشـــی كـــورد ل
بەرهەمێـــك یـــان چەنـــد بەرهەمێكیـــان بـــۆ ســـتایش و 
پەســـنی خـــودا و پێعەمبـــەر و ئایینـــی ئیســـام بـــاو 
كردووەتـــەوە. لەســـەر ئاســـتی جیهانـــی ئیسامیشـــدا، 
ــامی یوســـف  ــر زەیـــن و سـ هونەرمەندانـــی وەك ماهیـ
و مســـتەفا جیجلـــی و مەســـعود كەرتـــس و هاریـــس 
نـــاودار  جـــەی و . دەیـــان هونەرمەنـــدی دیكـــەی 
ستایشـــی  ســـروودێك  چەنـــد  یـــان  ســـروودێك  بـــە 
و  كـــردووە  ئایینییـــەكان  ســـرووتە  و  پیرۆزییـــەكان 
جیهانـــی  سەرانســـەری  گەیشـــتووەتە  دەنگیـــان 

ئیســـامی بـــە كوردســـتانی خۆشـــمانەوە.
ئـــەم هونـــەرە كـــە كـــە بریتییـــە لـــە ستایشـــی خـــوا و 
تەهلیـــل و تەســـبیح و مـــەدح و ســـەنای پێغەمبـــەران 
و ئەولیـــا و چاكـــەكاران، زۆر لـــە رۆح و هەســـتی 
مرۆڤـــی ئیمانـــدارەوە نزیكـــە و دڵ و دەروونـــی بـــەو 
هەســـت و دەنـــگ و پەیڤـــە پاراوانـــە ئـــارام و ئاســـوودە 
دەكات، چونكـــە رۆح و دڵـــی مرۆڤـــی مانـــدوو و 
ـــەو هەمـــوو كێشـــمەكێش  ـــاو ئ ـــاری ئەمـــڕۆ لەن خەفەتب
و گرفـــت و شـــەڕ و یەكترســـڕینەوەیەدا، لـــە هەمـــوو 
ـــە  ـــودا و ب ـــە خ ـــەوە ل ـــر پێویســـتی نزیكبوون شـــتێك زیات
زیكـــر و ستایشـــی خـــودای گـــەورە و پەیڕەوكارانـــی 

ئاســـوودە و ئـــارام دەبـــێ. 
ئێمـــەی  بـــە  ســـەبارەت  گرنگـــە  زۆر  ئـــەوەی 
هزنەرمەنـــدی كـــورد ئەوەیـــە كـــە لـــە دەستنیشـــانكردنی 
ــە  ــەو دەقانـ ــە ئـ ــن كـ ــاگادار بیـ ــروودانە زۆر ئـ ــەو سـ ئـ
هەڵبژێریـــن كـــە مـــرۆڤ لـــە خـــودا نزیـــك دەكەنـــە 
و برایەتـــی و یەكترقبوڵكـــردن و پێكەوەژیـــان لەنـــاو 
ئـــەم  ئـــەوەی  بـــۆ  دەكەنـــەوە،  قووڵتـــر  مرۆڤـــەكان 
هونـــەرە ببێتـــە رێچكەیـــەك كـــە مـــرۆڤ بەهۆیـــەوە 
ــی و دوور  ــی و دەروونـ ــوودەیی رۆحـ ــە ئاسـ ــگات بـ بـ
بكەوێتـــەوە لـــە هەمـــوو شـــەڕانگێزی و كوشـــتار و 
ــێوەیەك  ــچ شـ ــە هیـ ــێ بـ ــكردنەوەیەك. نابـ ــر رەشـ یەكتـ
ــی  ــە بۆنـ ــی كـ ــروودی ئایینـ ــە سـ ــە بكرێنـ ــەو دەقانـ ئـ
چونكـــە  دێـــت،  لـــێ  لێكترازانیـــان  و  دووبەرەكـــی 
لـــە بنەڕەتـــدا مەبەســـت لـــە ســـرووتە ئایینییـــەكان 
بـــۆ ئاســـوودەیی و لەیەكتـــر نزیكبوونـــەوەی خەڵـــك 
- خـــودا و خەڵـــك - خەڵكـــە، نـــەك بەپێچەوانـــەوە، 
كاریگەریـــی  ئایینییانـــە  ســـروودە  ئـــەو  هەروەهـــا 
زۆریـــان بەســـەر هەســـتەوەری مرۆڤەكانـــەوە هەیـــە، 
ـــێ  ـــی ئەرێنـــی دەب ـــە ســـروودی ئەرێنـــی كاریگەری بۆی
تـــاك و  بەپێچەوانەشـــەوە كاریگەرییەكـــە بەســـەر  و 

كۆمەڵگـــە بـــە نەرێنـــی دەشـــكێتەوە.

لـــە پێكهێنانـــی ژیانـــی هاوســـەریی لەگـــەڵ  دوای ماوەیەكـــی كـــورت 
خانمـــە  بـــووە،  پێشـــووتری  هاوڕێـــی  و  بیزنســـمان  كـــە  ئەهۆجـــا  ئەنانـــدا 

ئەكتـــەری ناســـراوی بۆڵیـــۆد ســـۆنام كاپـــۆر بەشـــداریی لـــە دواییـــن فیســـتیگاڵی 
ســـینەمایی )كان(دا كـــرد، بـــەو پێیـــەی فەیســـی ریكامـــی كۆمپانیـــای لۆریالـــی 

ــان. ــی ئافرەتـ ــتەكانی جوانكاریـ ــۆ كەرەسـ ــییە بـ فەرەنسـ
لـــە میانـــەی كۆنگرەیەكـــی رۆژنامەنووســـیدا كـــە یەكـــەم جـــارە دوای چوونـــە نێـــو 

ـــی  ـــد لایەنێكـــی ژیان ـــكات، ســـۆنام باســـی چەن ـــدا ب ـــەوە بەشـــداریی تێ قەفەســـی زێڕین
ــۆ مـــن مانگـــی  ــرد لەوانـــەش مانگـــی هەنگوینـــی و گوتـــی: بـ تایبەتـــی خـــۆی كـ
هەنگوینـــی زۆر گرنـــگ نییـــە وەك خەڵكانێـــك باســـی دەكـــەن، پێموایـــە مانگـــی 
هەنگوینـــی دەبـــێ ئـــەو كاتـــە ســـاز بكرێـــت كـــە هـــەردوو لا زۆر بـــە باشـــی یەكتـــری 
بناســـن و شـــارەزای یەكتـــری بـــن لـــە زۆر رووەوە، چونكـــە ئـــەو كات دەتوانـــن لـــە مانگـــی 

هەنگوینیـــدا كاتێكـــی زۆر خـــۆش بەســـەر بـــەرن.
ســـۆنام هەروەهـــا دەڵێـــت: مـــن و ئەنانـــدا ماوەیەكـــی زۆرە یەكتـــری دەناســـین، پێویســـتە 
كاتێكـــی زۆرتـــر بـــۆ مانگـــی هەنگوینـــی تەرخـــان بكـــەن، ئەمـــەش بـــە هـــۆی كەمـــی 
ـــك  ـــەڵام هـــەر كاتێ ـــن، ب ـــەو كارە ئەنجـــام بدەی ـــە ئێســـتادا ئ ـــە ل ـــۆ ئێمـــە زۆر زەحمەت ـــەوە ب كات
دەرفەتمـــان هەبێـــت ئـــەوا مانگـــی هەنگوینـــی بەشـــێوەیەكی 
جیـــاواز و ســـەرنجڕاكێش ئەنجامـــی دەدەیـــن و هـــەر لـــە 
ـــاوازە دەگمـــەن  ـــەوەی ن ـــۆ ئ ـــن ب ـــان دادەنێی ئێســـتاوە پ

ـــت. بێ
دوای تەواوبوونی فیســـتیڤاڵی كانی ســـینەمایی، 
ســـۆنام دەســـتی كـــردووە بـــە پڕوپاگەنـــدە بـــۆ 
)فیـــردی  بەنـــاوی  كـــە  نوێیەكـــەی  فیلمـــە 
ئەكتـــەری  خانمـــە  پـــاڵ  لـــە  كـــە  ویدنـــج( 
ــداریی  ــور بەشـ ــا كاپـ ــۆد كارینـ ــراوی بۆڵیـ ناسـ

دەكات. تێـــدا 

سۆنام باسی مانگی 
هەنگوینیی خۆی دەكات

ئەدیل بەشداری لە 
فیملێكی نوێدا دەكات
خانمــە ئەســتێرەی بەریتانــی و جیهــان ئەدیــل خــۆی 
ئامــادە دەكات بــۆ قۆناغێكــی نوێــی ژیانــی هونەرییــەوە 
ئەویــش بــواری نواندنــە، ئەمــەش تەنیــا بــۆ ئەوەیــە كــە 
هەندێــك دەرهێنــەر و بەهەمهێنــەر بــاش بزانن كەوا ئەدیل 
نــەك تەنیــا لــە بــواری گۆرانــی وتنــدا ســەركەوتوو نییــە، 

بەڵكــو دەتوانێــت لــە نواندیشــدا ســەركەوتوو دەبێــت.
فیبمــی  لــە  بــكات  بەشــداری  ئەدیــل  وایــە  بڕیــار 
ــە رۆمانێكــی  ــیناریۆكەی ل ــە س ــەر تویســت( ك )ئۆلیڤ
نووســەری ناســراوی جیهانــی چارلــز دیكنــز وەرگیــراوە 
و دەگەڕێتــەوە بــۆ ســاڵی 1837، لــەم فیلمــەدا ئەدیــل 
بــارەوە ســەرچاوەیەكی  لــەم  دەبینێــت.  نانســی  رۆڵــی 
نزیــك لــە كۆمپانیــای دیزنــی بــە رۆژنامــەی ســەنی 
لەگــەڵ  تایبــەت  راگەیانــد: مامەڵەیەكــی  بەریتانــی 
دەیــەوێ  بەرهەمهێنەرەكــە  چونكــە  ناكرێــت،  ئەیلــدا 
هەروەهــا  فیلمەكــە،  نــاو  بێنــە  گونجــاو  كەســانی 
فیلمەكــە رووبــەڕووی چەندیــن گرفــت بۆتــەوە و ئەگــەر 
كارەكانــی  لــە  ناتوانــن  ئــەوان  نەكرێــن  زوو چارەســەر 

وێنەگرتنــی فیلمەكــە بــەردەوام بــن.
فیلمەكــە بــاس لــە كوڕێكــی بــێ دایــك و بــاوك دەكات 
بــە نــاوی )ئۆلیڤــەر تویســت(، لەســەر شــەقامەكانی 
كەســێك دەناســێت بــە نــاوی )دودجــر( كــە لــە نێــو 
شــەقامەكاندا خەریكــی دزی و رووتانــەوەی خەڵكــە 
دواتــر پەیوەندیــی دەكات بــە خانەوادەیــەك كــە چەنــد 
كوڕێــك پێكهاتــووە ومەشــقیان وەرگرتــووە ســەبارەت 
بــە دزیــن. دواتــر چــاوی نــە نانســی دەكــەوێ 
ئەمــەی لــەم رێگایــەدا كــە وای لێــدەكات دەســت 
لــەم كارە خراپانــە رزگاری دەكات و یارمەتیشــی 

دەدات.

ـــرە  ـــە زنجی ـــام ل ـــە ســـوڵتانە هوی ـــەری توركـــی ناســـراو ب ـــە ئەكت ـــی خانم ـــم ئوزرل مری
درامـــای توركـــی )حریـــم الســـلگان( یەكێـــك بـــوو لـــە میوانەكانـــی فیســـتیڤاڵی )كان(
ی ســـینەمایی لـــە خولـــی 71 یـــدا، بـــەڵام لەگـــەڵ یەكـــەم دەركەوتنیـــدا هەوادارنـــی 
ـــتەرگەرییەكانی  ـــی نەش ـــۆی كاریگەری ـــە ه ـــەش ب ـــرد ئەم ـــزار ك خـــۆی نیگـــەران و بێ
جوانـــكاری لەســـەر روخســـاری، چونكـــە شـــوێنی دەرزییـــەكان و لێـــوە گەورەكانییـــەوە 

ـــەك راكێشـــا. ســـەرنجی هەمـــوو لای
مریەمیـــش لـــەلای خۆیـــەوە ژمارەیـــەك وێنەیەكـــی خـــۆی لەگـــەڵ ئەســـتێرە ســـینەمایی 
ـــەڵام  ـــوو، ب ـــان كەوتب ـــەی فیســـتیڤاڵی )كان( چـــاوی پێی ـــە میان ـــە ل ـــردەوە ك ـــی باوك جیهان
ــەڵ ئینریكـــی  ــە لەگـ ــووە كـ ــە بـ ــەو وێنەیـ ــان ئـ ــن و گرنگترینیـ وەك خـــۆی دەڵـــێ نزیكتریـ
ـــە  ـــش ك ـــی ئاهەنگێكی ـــە كۆتای ـــی، ل ـــتێرەی ناســـراوی ئیســـپانی گرتوویەت ئەگلیساســـی ئەس
ـــەردەم هـــەزاران هـــەواداری خـــۆی لەســـەر شـــانۆ ماچـــی كـــرد. ـــوو، لەب ئینریكـــی ســـازی كردب
هەوادارانـــی مریـــەم دەربـــارەی شـــێوەی ئێســـتای روخســـاری لـــە تـــۆڕە كۆمەڵایەتییـــەكان 
بێـــزاری خۆیـــان دەربـــڕی و پێیانوایـــە كـــە جوانییـــە سروشـــتییەكەی خـــۆی لـــە دەســـتداوە بـــە 
ـــان  ـــت و هەندێكـــی تری ـــر دەربكەوێ ـــە تەمـــەن گەورەت ـــە ب هـــۆی بۆتۆكـــس، ئەمـــەش وایكـــردووە ك
دوو وێنـــە مریەمیـــان بـــاو كردبـــۆوە، یەكیـــان پێـــش ئەنجامدانـــی نەشـــتەرگەری، ئەویتریـــش دوای 

نەشـــتەرگەری بـــۆ ئـــەوەی جیاوازییەكـــەی نێوانیـــان بـــە باشـــی دەربكەوێـــت.
ــتەرگەریی  ــش نەشـ ــای( ئەویـ ــول ئەشلیشـ ــی )نۆرگـ ــەری توركـ ــە ئەكتـ ــەم، خانمـ ــە مریـ ــەر لـ بـ
جوانـــكاری ئەنجـــام دابـــوو، بـــەڵام ئەنجامەكانـــی نەرێنـــی بـــوون، مریـــەم بـــە راشـــكاوانە رایگەیانـــد 
ــەوا بـــێ دوودڵـــی  ــكات ئـ ــتە بـ ــەر پێویسـ ــەو كارە و ئەگـ ــە لـ ــیمان نییـ ــەوا هیـــچ كاتێـــك پەشـ كـ

ئەنجامـــی دەدات.

نەشتەرگەری جوانكاری 
مریەم ئوزیرلی ناشیرین كردووە

خەســڵەتی  لەگــەڵ  شــاردنەوە  یــا  گوتــن،  ئاشــكرا   *
دەگونجــێ؟ شــیوەكار  هونەرمەنــدی 

دیــارو  كــە  هونەرمەنــد  لــە  هەیــە  خەســڵەت  كۆمەڵــێ   -
یــا  ئاشــكرا گوتــن  وەك  دەكــەن،  رفتــار  پێــوەی  و  روونــن 
ئاشــكرا دەربڕیــن، گــەر بــە گوێــش نەبــێ، ئــەوا هونەرەكــەی 
زمانــی رۆحــی بــو ئــەو پێــی دركانــدووە، ئــەم بــە ئاشــكرا 
ــك  ــە زورێ ــەی ك ــەو خەســڵەتە یاخیی ــەش پەیوەســتە ب دەربڕین
لــە هونەرمەنــدان پێــی ناســراون، ئــەوان كەســانی یاخیــن لــەو 
هەڵانــەی كــە كەســانی تــر پێــی قایلــن، ناتوانــن درۆ لەگــەڵ 
ئامــرازی  تابلۆكانیــان  بكــەن،  خویــان  ســۆزی  و  هەســت 
راســتگۆیی ئەوانــە و بــە زمانــی رەنــگ و هێــڵ بــە ئاشــكرا 
ــدان  ــن پیاهەڵ ــڕن، ناتوان هەســتی ناخیــان دەدركێنــن و دەریدەب
و موجامەلــەی بەرژەونــدی بكــەن و لەگــەڵ درۆ و هەڵــەكان 
بگوزەرێــن، بەمــەش زور جــار كێشــەیان بــۆ دروســت بــووە لــە 
رووی سیاســی و كۆمەڵایەتــی و ئایینــی و--- هتــد لەلایــەن 

بەرژەوەندیخوازانــەوە.
شــێوەكار كەســێكی شــەفاف و پــڕ ســۆزە، هەســتە بەرزەكــەی 
وا دەكا، ئاشــكراتر بــێ لــە دەربڕینــی رەخنەكانــی، هەمیشــە 

شێوەكاری پانتایی فۆرمەكانی بەزاندووە و 
تێكەڵ بە جووڵەی خەڵك بووە

تارا خەلیل: 

ــاوەن دیـــد و رۆئیایەكـــی تایبـــەت بـــە  ــە خـ ــێوەكارەكانی شـــاری كەركـــووك كـ ــە لـــە شـ ــارا خەلیـــل یەكێكـ ــوو تـ خاتـ
خۆیەتـــی، دەرچـــووی كۆلێـــژی پـــەروەردەی هونـــەری بەغدایـــە و ئێســـتا مامۆســـتای پەیمانـــگای هونـــەرە جوانەكانـــی 
ــەت و  ــانگای تایبـ ــن پیشـ ــتا چەندیـ ــا ئێسـ ــووك، تـ ــی كەركـ ــە لقـ ــەندیكای هونەرمەندانـ ــی سـ ــووك و ئەندامـ كەركـ
هاوبەشـــی كردۆتـــەوە، لـــە دەرفەتێكـــدا چەنـــد پرســـیارێكمان ئاراســـتەی كـــرد، ئەویـــش بـــەم شـــێوەیە وەڵامـــی داینـــەوە.

رەوتــە خێرایەكــەی پێشــكەوتن و شۆڕشــی پیشەســازی و 
تێكەڵبوونــی تەكنەلۆژیــا لــە هەمــوو گۆشــەیەكی ژیانــی 
ــی  ــە بزاوت ــڕاو ل ــووە بەشــێكی دانەب ــەر ب ــرە هون ــەدا. لێ رۆژان
رەخنــە و ناڕەزایــی و نیشــاندانی كێشــەكان و زمانێــك بــوو بــۆ 

ــەرەو ژیانێكــی جیــاواز. ــكاری ب دەربڕیــن و گۆڕان
هونــەری  دنیــای  ئەمــڕۆی  تازەگەرییــەی  ئــەو  لەگــەڵ 
هاوچــەرخ كــە بوارەكــەی گرتۆتــەوە، شــێوەكاری پانتایــی 
فۆرمەكانــی بەزانــدووە و تێكــەڵ بــە جووڵــەی خەڵكەكــە 
بــووە. واتــە شــێوەكار هەنــدێ جــار بیرۆكەكــەی بــە كێشــانی 
تابلۆیــەك ئەنجــام نــادا، بەڵكــو بــە دەربڕینــی جووڵەیــەك، 
لــە  دیاردەیــەك  دروســتكردنی  یاخــود  نمایشــێك،  یــان 
بــە  كاركردنــی  شــێوازی  وەك  تابلۆكــە  فۆرمــی  درەوەی 
گوزارشــت  ئاداییــە  شــێوازێكی  كــە  )پیرفورمانــس(  نــاو 
ــان  ــە نمایشــێك، ی ــەوێ ب ــك دەكا، كــە شــێوەكار دەی ــە بابەتێ ل
دیاردەیــەك ئــەو پەیامــە بگەیەنــێ، ئەمــەش دەبەســتیتەوە بــە 
باكگراوەنــدە فەلســەفییەكەی خــودی هونەرمەنــد، ئیتــر جــۆر 
و شــێوازی كارەكــە چــۆن دروســت دەكا، و چــۆن دەیگەیەنــێ.
ئــەو  كاریگــەری  دەتوانێــت  شــێوەكاری  هونــەری  ئایــا   •
ژینگەیــەی سرووشــت و ژینگــە مرۆییــە تێپەڕێنێــت كــە 

دەبێــت؟ تێیــدا دروســت 
و  كەلتــوورەكان  نزیكبوونــەوەی  و  ئەمــڕۆ  جیهانگیریــی   -
پەیوەنــدی  ئامرازەكانــی  و  تەكنەلۆژیــا  بــە  تێكەڵبوونیــان 
هونــەری  لەســەر  هەبــووە  راســتەوخۆی  كاریگــەری  و 
ئەمــە  بــەڵام  شــێوەكار،  هونەرمەندانــی  و  شــێوەكاری 
وانــاكات كــە هونەرمەنــد بــە تــەواوی جــودا بكاتــەوە لــەو 
ژینگــە سرووشــتی و مرۆییەكــەی كــە تێیــدا دروســت بــووە، 
چونكــە ئــەو ژینگەیــە لــە ســەرەتاوە تەكوینــی هەســت و 
ــووە و  ــووە و ســەرچاوەی ئلیهامــی ب ــەو ب فیكــر و رۆحــی ئ
بیرۆكەكانــی لەوێــوە هەڵقــوڵاون، بوونــی ژینگــە بــە پێكهاتــە 
سرووشــتی و مرۆیــی و جوگرافییەكــەی بنەمایــەك بــووە بــۆ 

جیــاوازی.

رووداو و كێشــەكان زیاتــر هەســتی دەبزوێنــن و دەبنــە بیرۆكــە 
و بابەتــی پــڕۆژە لای ئــەو، دواتریــش بەپێــی شــێوازی خــۆی 
دادەڕژێتــە ســەر تابلۆكــەی و گوزارشــتی لێــدەكا. ئەگــەر لــە 
ــی  ــێوازەو دەربڕین ــۆرە ش ــەم ج ــن ئ ــەكان بڕوانی ــۆ جیهانیی تابل
زیاتــر لــە رێبــازە رۆمانتیكــی و واقیعییــەكان بــەدی دەكــرێ 
كــە زیاتــر دەربڕینــی هەســتی ئــەو هونەرمەندییــە و رۆئیــا و 
بینینــی بــۆ ئــەو بابەتــە، یــان ئــەو دیمەنــەی كــە بۆتــە بابــەت 
لــەلای ئــەو، بــۆ نموونــە ئەگــەر ئاوڕێــك لــە شــاكارەكانی 
هونەرمەنــدی فەرەنســی )ژان فرانســوا میلیــە( بدەینــەوە كــە 
راســتەوخو هاتنــە نێــو گوندنشــینان و كێڵگــەكان كــە وێنــەی 
خەڵكــی جووتیــار و شــوان و ژنانــی مانــدووی زەحمەتكێشــی 
ــك  ــد خــۆی جووتیارێ ــە هونەرمەن ــەو هەســتەی ك دەكێشــا، ب
بــوو لــە كێڵگــە كاری دەكــرد، بۆیــە زۆر لێهاتــوو بــوو لــە 
دەربڕینی شــێوە و روخســاری ماندووی كەســەكان و قورســیی 
ئــەو ژیانــەی كــە دەیگوزەرێنــن. لــە دیمەنەكانــدا هونەرمەنــد 
بــە ئاشــكرا  لــە هەســتی خــۆی دواوە و  بــە روونــی  زۆر 
ــوە. ئەگــەر شــێوەكاریش هەندێــك جــار  ئــەو هەســتەی دەربڕی
بــە شــێوەیەكی رەمــزی یــان هێمایــی گوزارشــتی لــە كارێــك 
كردبــێ، ئــەوا دیســان توانیویەتــی ئــەو پەیامــە بگەیەنــێ كــە 

مەبەســتیەتی.
 • ئایا دەكرێ شــیوەكار بانگەوازێك بێ دژ بە رواڵەتەكانی 

چەوتی و لادان لە نێو ژیانی كۆمەڵایەتیدا؟
 - هۆكارەكانی درووستبوونی هونەری نوێ، دەگەڕێتەوە بۆ 
ئــەو هەمــوو گەندەڵییــەی كــە لــە پاشــكۆی جەنگی یەكەمی 
جیهانــدا دروســت ببــوو لــە زۆربــەی وڵاتانــی رۆژئــاوا، وەك 
گەندەڵیــی سیاســی و ئابــووری و كۆمەڵایەتــی و --- هتــد- 
ئەمــە وایكــرد، كۆمەڵێــك هونەرمەنــد و ئەدیــب و نووســەر 
ــەوە  ــی نەمســا كۆببن ــی وڵات ــە قاوەخانەیەك ــەوان ل و رۆژنام
و شۆڕشــێكی هونــەری، ئەدەبــی، فیكــری بەرپــا بكــەن، 
دژی ئــەو هەمــوو كێشــە كەڵەكەبــووەی دوای جەنــگ. لێــرەوە 
ــێوەكار  ــر ش ــوارەوە، ئیت ــەو ب ــڕا ل ــاڵای گێ ــەر رۆڵێكــی ب هون
ســنوورەكانی هونــەری شــێوەكاریی شــكاند و زیاتــر ئــازاد بــوو 
لــە كاركــردن و لــە تەكنیــك و لــە شــێواز-- تابلــۆكان ئیتــر 
تایبــەت نەبــوون بــە باڵەخانــە و كڵێســا و كۆشــكە بەرزەكانــن 
كــە ســەرمایەداران بــە پارەیەكــی زور بیانكــڕن. هونەرهاتــە 
نێــو كۆمەڵگــەو تێكــەڵ بــە ئــازار و كێشــە و نەهامەتییــەكان 
بــوو، لــە هەمانكاتــدا هەنگاوەكانــی خێراتــر كــرد لەگــەڵ 

